
KAPITULU 1
Jerusalém nia Destruisaun

<&

(19 S e 0 mos hatene, 6 rasik, iha 6-nia loron ida ne'e, buat sira

ne'ebé lori dame ba 6! Maibé agora buat sira ne'e subar ona
husi 6-nia matan. Tanba loron sira sei mai ba 0, bainhira 6-nia
inimigu sira sei halo barreira haleu 6, no serka 6, no hanehan 6 iha
sorin hotu, no sei harahun 6 rata ho rai, 6 no 6-nia oan sira iha 6-nia
laran; no sira sei la husik fatuk ida iha fatuk seluk nia leten iha 6-nia
laran; tanba 0 la hatene 6-nia vizita nia tempu.” Lucas 19:42-44.

Husi Foho Oliveira nia tutun, Jesus haree ba Jerusalém. Paizajen
ne'ebé loke iha Ninia oin furak no hakmatek. Ne'e tempu Paskoa nian,
no Jaco nia oan sira halibur an iha ne'eba husi rai hotu atu selebra
festa nasional boot ne'e. Tha jardin no toos uvas sira-nia klaran, no
rai-lolon matak ne'ebé nakonu ho peregrinu sira-nia tenda, foho sira
ho ninia tersu sira sa'e aas, ho palasiu boot sira no Israel nia kapital
nia didin forte sira. Zion nia oan feto hanesan dehan ho foti-an: Ha'u
tuur nu'udar liurai feto no ha'u sei la haree tempu triste. Nia furak
hanesan tempu uluk, no nia hanoin katak nia seguru iha Lalehan nia
favor, hanesan iha tempu kleur liu uluk, bainhira liurai nia kanta-na'in
kanta: “Furak iha ninia fatin, mundu tomak nia ksolok, mak Foho Zion,
... Liurai boot nia sidade” Salmu 48:2. Iha oin klaru, iha templu nia
uma boot furak sira. Loro-matan ne'ebé atu tama f6 naroman ba ninia
didin marmore nia mutin hanesan salju, no hanaran husi odamatan,
torre no tutun mean-murak sira. Templu hamri'ik iha ne'eba, “bonita
ne'ebé perfeitu”, nasaun judeu nia orgullu. Israel nia oan ida ne'ebé

mak bele haree paizajen ne'e la sente ksolok no admirasaun! Maibé
Jesus nia hanoin la hanesan ne'e. “Bainhira Nia besik ona, Nia haree
sidade no tanis ba sidade ne'e” Lucas 19:41. ITha haksolok tomak
bainhira Nia tama ho manan, bainhira ema hasi'i palmeira tahan sira,
bainhira hosana ho ksolok halo foho sira hatan, no ema rihun ba
rihun hakilar katak Nia mak liurai, mundu nia Redentér hetan triste
boot ida ne'ebé mai derepente no misteriozu. Nia, Maromak nia Oan,
Israel nia Ida ne'ebé Maromak promete, ne'ebé ho Ninia kbiit manan
ona mate no bolu mate nia dadur sira sai husi rate, Nia tanis—la'6s ho
triste baibain, maibé ho terus klean ne'ebé Nia la bele kaer.

Ninia matan been la'6és ba Ninia an rasik, maske Nia hatene di'ak
Ninia ain la'o ba ne'ebé. Tha Ninia oin iha Getsemani, fatin ba Ninia
terus ne'ebé besik ona. Nia haree moés Bibi nia Odamatan, ne'ebé
durante sékulu barak ema lori animal ba sakrifisiu liu husi ne'eba, no
ne'ebé sei loke ba Nia bainhira ema lori Nia “lori hanesan bibi-oan ba
fatin oho nian”” Isaias 53:7. La dook husi ne'eba, iha Kalvariu, fatin
krusifiksaun nian. Tha dalan ne'ebé Kristu sei la'o lalais, nakukun boot
ne'ebé aat tebes sei monu, bainhira Nia f6 Ninia klamar hanesan
sakrifisiu ba sala. Maibé la'6s hanoin kona-ba eventu sira-ne'e mak
tau mahon ba Nia iha oras ksolok ne'e. Laiha ta'uk kona-ba Ninia
terus rasik, ne'ebé boot liu ema nia kbiit, mak halo nakukun ba Ninia
espiritu ne'ebé la hanoin ba an rasik. Nia tanis ba ema rihun ba rihun
iha Jerusalém ne'ebé sei hetan destruisaun—tanba sira ne'ebé Nia mai
atu f6 bensaun no salva sira matan delek no lakohi arrepende.

Istoria liu tinan rihun ida kona-ba Maromak nia favér espesial no
Ninia kuidadu hanesan guarda, ne'ebé Nia hatudu ba povu ne'ebé Nia
hili, loke iha Jesus nia matan. [ha ne'eba iha Foho Moria, fatin ne'ebé
promesa nia oan mane, vitima ida ne'ebé la hasoru, ema kesi tiha iha
altdir—sinal ida husi Maromak nia Oan nia sakrifisiu. Tha ne'eba,
Maromak hametin ba fiar-na'in sira-nia aman aliansa bensaun nian,
promesa furak kona-ba Mesias. Jénesis 22:9, 16-18. Tha ne'eba, ahi

husi sakrifisiu ne'ebé sa'e ba lalehan husi Ornan nia fatin baku-hare
halo anju destruidor nia surik fila hikas (1 Kronikas 21)—sinal ne'ebé
loos ba Salvador nia sakrifisiu no Ninia mediasaun ba ema ne'ebé iha
sala. Maromak f6 onra ba Jerusalém liu fali rai hotu iha mundu. Na'i
“hili ona Zion, Nia hakarak fatin ne'e ba Ninia hela-fatin.” Salmu 132:13.
Tha ne'ebd, durante tempu kleur, profeta santu sira hato'o sira-nia
mensajen avizu nian. lha ne'eba saserdote sira hasi'i sira-nia
insensariu, no insensu nia kalohan, hamutuk ho ema adora-na'in sira-
nia orasaun, sa'e ba Maromak nia oin. Iha ne'eba, loron-loron ema
oferese bibi-oan sira-nia raan, ne'ebé hatudu ba Maromak nia Bibi
Oan ne'ebé atu mai. Iha ne'eba Jeova hatudu Ninia prezensa iha gloria
nia kalohan iha kadunan laran-luak nian nia leten. Tha ne'eba mak
eskada misteriozu ne'e nia hun, ne'ebé liga rai ho lalehan (Jénesis
28:12; Joao 1:51)—eskada ne'ebé Maromak nia anju sira tun-sa'e, no
ne'ebé loke ba mundu dalan atu tama ba fatin santu liu hotu. Se
Israel, hanesan nasaun ida, nafatin fiél ba Lalehan, Jerusalém sei
hamri'ik ba nafatin, hanesan Maromak nia sidade ne'ebé Nia hili.
Jeremias 17:21-25. Maibé povu ne'ebé hetan favor ne'e nia istoria mak
istoria ida kona-ba hakat sai husi Maromak no revolta. Sira hasoru
Lalehan nia grasa, uza sala sira-nia privilégiu, no hakribi sira-nia
oportunidade.

Maske Israel “hamnasa Maromak nia mensajeiru sira, no despreza
Ninia liafuan sira, no halo aat ba Ninia profeta sira” (2 Kronikas 36:16),
Nia nafatin hatudu an ba sira hanesan “NAI Maromak, ne'ebé laran-
luak no iha grasa, neineik atu hirus, no nakonu ho di'ak no lia loos”
(Exodu 34:6). Maske sira rejeita Nia dala barak, Ninia laran-luak
kontinua husu ba sira. Ho domin ne'ebé boot liu aman ida nia domin
ba oan ne'ebé nia kuida, Maromak “haruka ba sira liuhusi Ninia
mensajeiru sira, hader sedu no haruka, tanba Nia iha laran-kmaan ba
Ninia povu, no ba Ninia hela-fatin” 2 Kronikas 36:15. Bainhira avizu,
husu ho fuan, no repreensaun la iha rezultadu, Nia haruka ba sira

lalehan nia prezente ne'ebé di'ak liu; loos duni, Nia fakar lalehan
tomak iha Prezente ida ne'e.

Maromak nia Oan rasik mak Maromak haruka atu husu ba sidade
ne'ebé lakohi arrepende. Kristu mak lori Israel sai husi Ejitu hanesan
uvas hun di'ak ida. Salmu 80:8. Ninia liman rasik mak duni sai nasaun
sira ne'ebé la kofiese Maromak husi uvas hun ne'e nia oin. Nia kuda
nia “iha foho ida ne'ebé bokur tebes” Ninia kuidadu hanesan guarda
mak taka nia ho lutu. Nia haruka Ninia atan sira atu kuida nia. Nia
hakilar: “Saida mak bele halo tan ba Ha'u-nia toos uvas, ne'ebé Ha'u
seidauk halo iha ne'eba?” Isaias 5:1-4. Maske bainhira Nia hein atu
uvas hun ne'e f6 uvas fuan, nia f6 fali ai fuan moruk, maibé ho
esperansa nafatin katak nia sei f6 fuan, Nia rasik mai ba Ninia toos
uvas, atu haree se karik bele salva nia husi destruisaun. Nia fila rai
haleu Ninia uvas hun; Nia tesi no kuida nia. Nia la kole iha Ninia
esforsu atu salva uvas hun ne'e, ne'ebé Nia rasik kuda.

Durante tinan tolu, Na'i naroman no gléria nian tama-sai iha Ninia
povu nia leet. Nia “la'o ba-mai halo di'ak, no kura ema hotu ne'ebé
diabu hanehan”. Nia kura ema ne'ebé fuan kanek, f6 liberdade ba sira
ne'ebé dadur, halo ema matan delek haree fali, halo ema ain kudeik
la'o no ema tilun diuk rona, halo ema moras lepra sai moos, halo ema
mate moris fali, no haklaken evanjelhu ba ema kiak. Apostolu 10:38;
Lucas 4:18; Mateus 11:5. Ba ema hotu, husi grupu hotu, Nia hato'o
konvite laran-di'ak ne'e: “Mai ba Ha'u, imi hotu ne'ebé kole no lori
todan, no Ha'u sei f6 deskansa ba imi” Mateus 11:28.

Maske ema selu Ninia di'ak ho buat aat, no selu Ninia domin ho
6diu (Salmu 109:5), Nia kontinua ho metin Ninia misaun laran-luak
nian. Ema ne'ebé buka Ninia grasa, Nia nunka duni sai. Nia la iha uma,
Nia la'o husi fatin ida ba fatin seluk, ema hakribi Nia no Nia kiak
loron-loron; maibé Nia moris atu serbi ema nia nesesidade no halo
ema nia terus sai kmaan, no atu husu ba sira atu simu moris nia
prezente. Laran-luak nia laloran, ne'ebé fuan toos sira duni fila hikas,

fila mai fali ho forsa boot liu tan, hanesan domin laran-sadi'a ne'ebé
ema la bele esplika. Maibé Israel husik ona ninia Belun di'ak liu no
ninia Ajudador mesak ida. Ema hakribi Ninia domin nia husu, la simu
Ninia konsellu, no hamnasa Ninia avizu sira.

Oras esperansa no perdua nian liu lalais hela; Maromak nia hirus
nia kopu, ne'ebé Nia hein kleur ona, besik nakonu ona. Kalohan
ne'ebé halibur an durante sékulu barak husi hakat sai husi Maromak
no revolta, agora metan ho terus, besik atu nakfera ba povu ne'ebé
iha sala; no Nia ne'ebé mesak de'it bele salva sira husi destinu ne'ebé
besik ona, sira hakribi, halo aat, rejeita, no lalais sira sei krusifika Nia.
Bainhira Kristu tarni iha Kalvariu nia kruz, Israel nia loron hanesan
nasaun ne'ebé hetan favéor no bensaun husi Maromak sei remata.
Lakon klamar ida de'it mak dezastre ida ne'ebé todan liu fali mundu
tomak nia lukru no rikusoin; maibé bainhira Kristu haree ba
Jerusalém, iha Ninia oin iha destinu husi sidade tomak, nasaun tomak
—sidade ne'e, nasaun ne'e, ne'ebé uluk Maromak hili ona, Ninia
rikusoin espesial.

Profeta sira tanis ona tanba Israel hakat sai husi Maromak, no
tanba destruisaun aat tebes ne'ebé mai tanba sira-nia sala. Jeremias
hakarak katak ninia matan sai hanesan bee matan ida ho matan been,
atu nia bele tanis loron-kalan ba ninia povu nia oan feto ne'ebé mate,
ba Na'i nia bibi lubun ne'ebé ema lori ba dadur. Jeremias 9:1; 13:17.
Entaun, oinsa mak Nia nia triste, ne'ebé ho matan profeta nian haree
la'6s tinan balu de'it, maibé sékulu barak! Nia haree anju destruidor
ho surik ne'ebé hasi'i ona hasoru sidade ne'ebé durante tempu kleur
sai Jeova nia hela fatin. Husi Foho Oliveira nia tutun, fatin rasik ne'ebé
depois Tito no ninia tropa sira okupa, Nia haree liu vale ba patiu
santu no varanda sira, no ho matan nakonu ho matan been Nia haree,
hanesan vizaun aat tebes, didin sira ne'ebé tropa estranjeiru sira
haleu. Nia rona tropa sira-nia ain la'o bainhira sira prepara an ba
funu. Nia rona inan no labarik sira-nia lian tanis husu paun iha sidade

ne'ebé inimigu serka. Nia haree sidade nia uma santu no furak, ninia
palasiu no torre sira, ahi han, no iha fatin ne'ebé uluk sira hamri'ik,
iha de'it ai-rahun no fatuk ne'ebé sunu hela.

Bainhira Nia haree ba futuru, Nia haree povu aliansa nian namkari
ba rai hotu, “hanesan ré aat sira iha rai-henek nia tasi ibun” Tha
kastigu iha rai ne'ebé besik atu monu ba ninia oan sira, Nia haree de'it
hemu dahuluk husi hirus nia kopu ne'e, ne'ebé iha julgamentu ikus
nia tenke hemu to'o ninia kidun. Maromak nia laran-sadi'a, domin
ne'ebé hakarak tebes, sai iha liafuan triste sira-ne'e: “O Jerusalém,
Jerusalém, 6 ne'ebé oho profeta sira, no tuda ho fatuk sira ne'ebé
Maromak haruka ba 0, dala hira ona Ha'u hakarak halibur 6-nia oan
sira hamutuk, hanesan manu-inan halibur ninia oan sira iha ninia
liras okos, no imi lakohi!” Oh, se 6, nasaun ne'ebé hetan favor liu fali
nasaun hotu, hatene tiha ona tempu ne'ebé Na'i vizita 6, no buat sira
ne'ebé bele lori dame ba ¢! Ha'u hapara ona justisa nia anju, Ha'u bolu
ona ¢ atu arrepende, maibé la iha rezultadu. La'6s de'it atan sira,
reprezentante sira no profeta sira mak 6 la simu no rejeita, maibé
Israel nia Santu, 6-nia Redentér. Se 6 hetan destruisaun, 6 mesak
de'it mak responsavel. “Imi lakohi mai ba Ha'u, atu imi bele hetan
moris.” Mateus 23:37; Joao 5:40.

Kristu haree iha Jerusalém sinal ida husi mundu ne'ebé fuan toos
ona iha la fiar no revolta, no la'o lalais ba Maromak nia julgamentu
ne'ebé selu tuir hahalok. Ema ne'ebé monu ona nia terus hanehan
Ninia klamar, no halo hakilar moruk tebes ne'e sai husi Ninia ibun.
Nia haree sala nia rejistu hakerek iha ema nia terus, matan been no
raan; Ninia fuan nakonu ho laran-sadi'a ne'ebé la iha rohan ba sira
ne'ebé hetan susar no terus iha rai; Nia hakarak tebes atu ajuda sira
hotu. Maibé Ninia liman mos labele duni fila ema nia terus nia laloran;
ema uitoan de'it mak sei buka sira-nia Ajuda nia Hun mesak ida. Nia
prontu atu fakar Ninia klamar to'o mate, atu lori salvasaun besik ba

sira; maibé ema uitoan de'it mak sei mai iha Nia atu hetan moris.

Lalehan nia Majestade tanis! Maromak ne'ebé la iha rohan nia Oan
triste iha espiritu, kuru hela ho terus! Eventu ne'e halo lalehan tomak
hakfodak. Eventu ne'e hatudu mai ita oinsa sala aat tebes; ne'e hatudu
oinsa servisu ida ne'ebé todan, maski ba Kbiit ne'ebé la iha rohan, atu
salva ema sala-na'in husi rezultadu husi hakat liu Maromak nia lei.
Jesus, bainhira Nia haree ba jerasaun ikus, haree mundu tama iha lohi
ida ne'ebé hanesan ho lohi ne'ebé lori Jerusalém ba destruisaun.
Judeu sira-nia sala boot mak sira rejeita Kristu; mundu kristaun nia
sala boot sei sai sira rejeita Maromak nia lei, Ninia governu nia
fundasaun iha lalehan no iha rai. Ema sei hakribi Jeova nia ukun-fuan
sira no konsidera sira hanesan buat mamuk. Ema millaun ba millaun
ne'ebé sai atan ba sala, Satanas nia atan, ne'ebé sei hetan terus husi
mate daruak, sei lakohi rona lia loos nia liafuan iha sira-nia tempu
ne'ebé Na'i vizita sira. Matan delek aat tebes! Ulun-moras estranu!

Loron rua antes Paskoa, bainhira Kristu sai husi templu ba dala
ikus, depois Nia hatudu sala Judeu sira-nia xefe sira-nia hahalok
falsu, Nia sai fali ho Ninia dixipulu sira ba Foho Oliveira no tuur
hamutuk ho sira iha rai-lolon ho du'ut ne'ebé haree ba sidade. Dala
ida tan Nia haree ninia didin, ninia torre no ninia palasiu sira. Dala ida
tan Nia haree templu ho ninia kapas ne'ebé nabilan, hanesan kroa
furak ida iha foho santu nia tutun.

Tinan rihun ida antes, salmista hahi Maromak nia favor ba Israel,
tanba Nia halo ninia uma santu sai Ninia hela fatin: “Iha Salem mos
iha Ninia tenda, no Ninia hela-fatin iha Zion”” Nia “hili suku Juda, Foho
Zion ne'ebé Nia hadomi. No Nia harii Ninia santuariu hanesan palasiu
aas sira” Salmu 76:2; 78:68, 69. Templu dahuluk ema harii iha tempu
ne'ebé Israel nia istoria di‘ak liu hotu. Liurai David halibur rikusoin
barak tebes ba objetivu ne'e, no planu atu harii templu ne'e mai husi

Maromak nia inspirasaun. 1 Kronikas 28:12, 19. Salomao, Israel nia
liurai ne'ebé matenek liu hotu, mak remata servisu ne'e. Templu ne'e
mak uma ne'ebé furak liu hotu ne'ebé mundu haree ona. Maibé Na'i
hatete liu husi profeta Ageu kona-ba templu daruak: “Uma ikus ida
ne'e nia gloria sei boot liu uluk nian” “Ha'u sei doko nasaun hotu, no
Ida ne'ebé nasaun hotu hakarak sei mai: no Ha'u sei halo uma ida ne'e
nakonu ho gloria, dehan NAI Forsa Na'in” Ageu 2:9, 7.

Depois Nabukodonozor harahun templu, ema harii fali templu ne'e
tinan atus lima antes Kristu moris. Sira mak povu ida ne'ebé fila husi
dadur ne'ebé kleur tebes ba rai ida ne'ebé aat ona no besik mamuk.
Tha sira-nia leet iha katuas sira ne'ebé haree ona Salomao nia templu
nia gloria, no sira tanis bainhira ema tau uma foun nia fundasaun,
tanba uma foun ne'e sei la furak hanesan uluk nian. Profeta hatudu ho
forsa sentimentu ne'ebé ema hotu sente: “Sé mak hela iha imi-nia
leet ne'ebé haree uma ida ne'e iha ninia gloria uluk nian? No oinsa imi
haree nia agora? La'6s iha imi-nia matan nia hanesan buat ida la iha
folin kompara ho uluk?” Ageu 2:3; Ezra 3:12. Hafoin Maromak fo
promesa katak uma ikus ne'e nia gloria sei boot liu uma uluk nian.

Maibé templu daruak la furak hanesan templu dahuluk; no mos la
iha sinal sira ne'ebé ema bele haree husi Maromak nia prezensa,
ne'ebé iha templu dahuluk. Bainhira ema dedika templu ne'e, la iha
kbiit sobrenatural ida ne'ebé hatudu an. Ema la haree kalohan gléria
nian ne'ebé halo nakonu santuariu foun ne'e. La iha ahi husi lalehan
ne'ebé tun mai atu han sakrifisiu iha ninia altar leten. Shekina
(Maromak nia gloria ne'ebé ema haree) la hela tan entre kerubin sira
iha fatin santu liu hotu; arka, kadunan laran-luak nian no testemuna
nia fatuk-kakuluk sira la iha ne'eba. La iha lian ida husi lalehan ne'ebé
hatete ba saserdote ne'ebé husu, Jeova nia vontade.

Durante sékulu barak, Judeu sira koko hatudu oinsa Maromak nia
promesa ne'ebé Nia fo liu husi Ageu kumpre tiha ona, maibé la iha

rezultadu; tanba foti-an no la fiar halo sira-nia hanoin matan delek ba
profeta nia liafuan nia signifikadu loloos. Templu daruak la hetan
onra ho Jeova nia gloria nia kalohan, maibé ho prezensa moris husi
Ida ne'ebé Maromak nia An tomak hela iha Ninia isin—ne'ebé mak
Maromak rasik ne'ebé mosu mai iha isin. “Ida ne'ebé nasaun hotu
hakarak” mai duni ba Ninia templu bainhira Mane husi Nazareé
hanorin no kura iha patiu santu sira. Tha Kristu nia prezensa, no iha
ne'e de'it, mak templu daruak nia gloria liu templu dahuluk. Maibé
Israel duni sai husi nia an Lalehan nia Prezente ne'ebé Maromak
oferese. Hamutuk ho Mestre ne'ebé humilde, ne'ebé iha loron ne'e sai
husi ninia odamatan mean-murak, gloria sai husi templu ba nafatin.
Salvador nia liafuan kumpre tiha ona: “Imi-nia uma sei husik mamuk
ba imi” Mateus 23:38.

Dixipulu sira nakonu ho ta'uk no hakfodak bainhira rona Kristu nia
profesia kona-ba templu nia destruisaun, no sira hakarak komprende
di'ak liu tan Ninia liafuan nia signifikadu. Durante liu tinan haat-nulu,
ema gasta ho laran-luak rikusoin, servisu no matenek arkitetura nian
atu halo templu ne'e furak liu tan. Herodes Boot gasta ba templu ne'e
rikusoin husi Roma no rikusoin husi Judeu sira, no mundu nia
imperador rasik mos halo nia riku ho ninia prezente sira. Fatuk
marmore mutin boot sira, ho tamanu ne'ebé besik la bele fiar, ne'ebé
ema haruka husi Roma ba objetivu ne'e, sai parte husi templu nia
estrutura. No dixipulu sira hatudu fatuk sira-ne'e ba sira-nia Mestre,
hodi dehan: “Haree fatuk sira hanesan ne'e no uma sira hanesan ne'e
iha ne'e!” Marcos 13:1.

Ba liafuan sira-ne'e, Jesus hatan ho lian todan ne'ebé halo sira
hakfodak: “Loos duni Ha'u dehan ba imi, fatuk ida sei la hela iha fatuk
seluk nia leten iha ne'e, ne'ebé ema la sobu.” Mateus 24:2.

Dixipulu sira hanoin katak Jerusalém nia destruisaun sei akontese
hamutuk ho Kristu nia mai rasik ho gloria iha rai, atu kaer ukun iha
mundu tomak, atu kastiga Judeu sira ne'ebé lakohi arrepende, no atu

hasai husi nasaun nia kakorok Roma nia ukun todan. Na'i hatete ona
ba sira katak Nia sei mai dala rua. Tanba ne'e, bainhira Nia temi
julgamentu ba Jerusalém, sira-nia hanoin fila ba Ninia mai ne'e; no
bainhira sira halibur haleu Salvadér iha Foho Oliveira, sira husu:
“Bainhira mak buat sira ne'e sei akontese? No saida mak O-nia mai
nia sinal, no mundu nia rohan nian?” Versikulu 3.

Ho laran-luak, Maromak subar futuru husi dixipulu sira. Se iha
tempu ne'eba sira komprende tomak faktu rua ne'ebé aat tebes—
Redentor nia terus no mate, no sira-nia sidade no templu nia
destruisaun—sira sei nakonu ho ta'uk boot. Kristu hatudu ba sira
rezumu husi eventu importante sira ne'ebé sei akontese antes tempu
nia rohan. Tha tempu ne'eba sira seidauk komprende tomak Ninia
liafuan; maibé ninia signifikadu sei loke bainhira Ninia povu presiza
hanorin ne'ebé iha laran. Profesia ne'ebé Nia hato'o iha signifikadu
rua: bainhira hatudu Jerusalém nia destruisaun, profesia ne'e hatudu
mos uluk ona loron boot ikus nia ta'uk sira.

Jesus hatete ba dixipulu sira ne'ebé rona hela, julgamentu sira
ne'ebé sei monu ba Israel ne'ebé hakat sai husi Maromak, no liuliu
kastigu ne'ebé sei mai ba sira tanba sira rejeita no krusifika Mesias.
Sinal sira ne'ebé klaru sei mosu antes tempu aat ikus ne'e. Oras
ne'ebé ema ta'uk ne'e sei mai derepente no lalais. No Salvador fo
avizu ba Ninia ema sira: “Tan ne'e, bainhira imi haree buat nojo
ne'ebé halo estragu, ne'ebé profeta Daniel ko'alia ona, hamri'ik iha
fatin santu, (ema ne'ebé lee, komprende ba:) entaun sira ne'ebé iha
Judeia halai ba foho sira” Mateus 24:15, 16; Lucas 21:20, 21. Bainhira
ema Roma sira hamri'ik sira-nia bandeira adora-maromak-falsu nian
iha rai santu, ne'ebé luan to'o metru atus balu iha sidade nia didin
li'ur, entaun Kristu nia ema sira tenke halai atu hetan seguransa.
Bainhira sira haree sinal avizu ne'e, sira ne'ebé hakarak salva an la
bele hein. Iha rai Judeia tomak, no mos iha Jerusalém rasik, sira tenke
halo tuir kedas sinal atu halai. Ema ne'ebé iha uma nia kakuluk leten

la bele tun ba ninia uma laran, maski atu foti ninia sasaan ne'ebé folin
liu. Sira ne'ebé servisu hela iha natar ka toos uvas sira la bele lakon
tempu atu fila foti sira-nia hena li'ur, ne'ebé sira hasai tiha bainhira
sira servisu iha loron manas. Sira la bele hein maski minutu ida, atu
sira labele mate hamutuk iha destruisaun boot ne'e.

Tha Herodes nia ukun, Jerusalém la'0s de'it sai furak liu tan, maibé
ho torre, didin no forte sira ne'ebé ema harii, ne'ebé aumenta forsa
natural husi ninia fatin, sidade ne'e hanesan ema la bele manan. Ema
ne'ebé iha tempu ne'eba f6 sai iha ptbliku katak sidade ne'e sei hetan
destruisaun, sei hetan naran, hanesan Noé iha ninia tempu, ema
bulak ida ne'ebé halo ema ta'uk de'it. Maibé Kristu dehan ona:
“Lalehan no rai sei lakon, maibé Ha'u-nia liafuan sira sei la lakon.
Mateus 24:35. Tanba ninia sala sira, Maromak f6 sai ona Ninia hirus
hasoru Jerusalém, no ninia la fiar ho fuan toos halo ninia destinu sai
serteza.

Na'i hatete ona liu husi profeta Mikeias: “Rona ida ne'e, ha'u husu
ba imi, Jacé nia uma nia ulun sira, no Israel nia uma nia na'i-ulun sira,
ne'ebé odi justisa no halo buat loos hotu sai kleuk. Sira harii Zion ho
raan, no Jerusalém ho hahalok aat. Ninia ulun sira tesi lia tanba simu
selu, no ninia saserdote sira hanorin tanba selu, no ninia profeta sira
halo adivinha tanba osan: maibé sira sei hatuur an ba NAI, no dehan:
La'6s NAI iha ita-nia leet? Buat aat ida sei la mai ba ita” Mikeias 3:9-11.

Liafuan sira-ne'e hatudu ho loloos ema Jerusalém nian ne'ebé aat
no hanoin katak sira loos ona. Bainhira sira dehan katak sira halo tuir
ho metin Maromak nia lei nia ukun-fuan sira, sira hakat liu fali ninia
prinsipiu hotu. Sira odi Kristu tanba Ninia moos no santidade hatudu
sira-nia hahalok aat; no sira hatete sala ba Nia katak Nia mak halo
susar hotu ne'ebé mai ba sira, maske susar sira-ne'e mai tanba sira-
nia sala rasik. Maske sira hatene katak Nia la iha sala, sira hatete ona
katak Ninia mate presiza atu nasaun bele seguru. Judeu sira-nia lider

sira dehan: “Se ita husik Nia hanesan ne'e, ema hotu sei fiar ba Nia:
no ema Roma sira sei mai no foti ita-nia fatin no ita-nia nasaun.” Joao
11:48. Se ema oho Kristu hanesan sakrifisiu, sira bele sai fali povu ida
ne'ebé forte no hamutuk. Nune'e sira hanoin, no sira konkorda ho
sira-nia saserdote boot nia desizaun, katak di'ak liu ema ida mate
dukeé nasaun tomak lakon.

Nune'e Judeu sira-nia lider sira “harii Zion ho raan, no Jerusalém
ho hahalok aat”. Mikeias 3:10. Maibé, maske sira oho sira-nia Salvadér
tanba Nia hatudu sira-nia sala, sira hanoin katak sira loos tebes, to'o
sira konsidera sira-nia an hanesan povu ne'ebé Maromak {6 favér, no
hein katak Na'i sei salva sira husi sira-nia inimigu. Profeta kontinua:
“Tan ne'e, tanba imi, ema sei fila rai iha Zion hanesan toos ida, no
Jerusalém sei sai rahun bou-bou, no Uma nia foho sei sai hanesan ai-
laran nia fatin aas sira” Versikulu 12.

Durante besik tinan haat-nulu, depois Kristu rasik f6 sai ona
Jerusalém nia destinu, Na'i halo tarde Ninia julgamentu ba sidade no
nasaun ne'e. Maromak nia pasiénsia furak tebes ba sira ne'ebé rejeita
Ninia evanjelhu no oho Ninia Oan. Parabola kona-ba ai-hun ne'ebé la
f6 fuan hatudu oinsd Maromak trata nasaun judeu. Ukun-fuan sai
ona: “Tesi tiha nia; tansa mak nia okupa de'it rai?” (Lucas 13:7), maibé
Maromak nia laran-luak husik nia moris uitoan tan. Tha Judeu sira-nia
leet sei iha nafatin ema barak ne'ebé la hatene Kristu nia karakter no
Ninia servisu. No oan sira seidauk hetan oportunidade no seidauk
simu naroman ne'ebé sira-nia inan-aman rejeita. Liu husi apostolu
sira no sira-nia maluk sira-nia haklaken, Maromak sei halo naroman
nabilan ba sira; sira sei hetan oportunidade atu haree oinsa profesia
kumpre ona, 1a'6s de'it iha Kristu nia moris no Ninia vida, maibé mos
iha Ninia mate no Ninia moris hi'as. Oan sira la hetan kastigu tanba
inan-aman nia sala; maibé bainhira oan sira, ho konesimentu kona-ba
naroman hotu ne'ebé Maromak f6 ona ba sira-nia inan-aman, rejeita
naroman tan ne'ebé Maromak f6 ba sira rasik, sira hola parte iha

inan-aman nia sala, no halo nakonu sira-nia hahalok aat nia sukat.

Maromak nia pasiénsia ba Jerusalém halo de'it Judeu sira sai metin
liu tan iha sira-nia fuan toos ne'ebé lakohi arrepende. Ho sira-nia
odiu no krueldade hasoru Jesus nia dixipulu sira, sira rejeita laran-
luak nia oferta ikus. Hafoin Maromak hasai Ninia protesaun husi sira,
no hasai Ninia kbiit ne'ebé hanehan Satands no ninia anju sira, no
nasaun ne'e hela iha lider ne'ebé nia hili ona nia ukun okos. Ninia oan
sira rejeita ona Kristu nia grasa, ne'ebé bele f6 kbiit ba sira atu manan
sira-nia hakarak aat, no agora hakarak aat sira-ne'e mak manan.
Satanas hamosu klamar nia hakarak sira ne'ebé brutu liu no aat liu.
Ema la hanoin tan ho loloos; sira la bele tan hanoin—sira hakarak de'it
no hirus matan delek mak ukun sira. Sira sai hanesan Satanas iha
sira-nia krueldade. Tha familia no iha nasaun, iha ema aas no ema ki'ik
hotu, iha suspeita, laran-moras, 6diu, funu, revolta no oho malu. La
iha fatin ida ne'ebé seguru. Belun no familia traisaun malu. Inan-
aman oho sira-nia oan, no oan sira oho sira-nia inan-aman. Povu nia
ukun-na'in sira la iha kbiit atu ukun sira-nia an rasik. Sira-nia hakarak
ne'ebé la iha kontrolu halo sira sai ukun-na'in krael. Judeu sira simu
ona testemuna falsu atu kondena Maromak nia Oan ne'ebé la iha sala.
Agora akuzasaun falsu halo sira-nia moris rasik la seguru. Ho sira-nia
hahalok, sira dehan ona durante tempu kleur: “Halo Israel nia Ida
Santu para husi ami-nia oin” Isaias 30:11. Agora sira hetan ona buat
ne'ebé sira hakarak. Ta'uk ba Maromak la hamonu tan sira-nia
hakmatek. Satanas mak sai nasaun nia ulun, no autoridade aas liu
hotu iha governu no iha relijiaun hela iha ninia ukun okos.

Grupu sira ne'ebé kontra malu nia lider sira dala ruma hamutuk
atu na'ok no tortura sira-nia vitima ne'ebé terus, no dala seluk sira
atake malu nia tropa sira no oho la ho laran-sadi'a. Maski templu nia
santidade mos la bele hapara sira-nia brutalidade aat tebes. Ema sira
ne'ebé adora Maromak mate iha altar nia oin, no ema mate sira-nia

isin halo santuariu sai foer. Maibé ho foti-an matan delek no
blasfémia, sira ne'ebé haht servisu inferno nian ne'e f6 sai iha pabliku
katak sira la ta'uk katak Jerusalém sei hetan destruisaun, tanba ne'e
Maromak rasik nia sidade. Atu hametin liu tan sira-nia ukun, sira selu
profeta falsu sira atu haklaken, maski bainhira Roma nia lejiaun sira
serka hela templu, katak povu tenke hein libertasaun husi Maromak.
To'o rohan, ema barak kaer metin fiar katak Maromak Aas Liu sei
tama atu halakon sira-nia inimigu. Maibé Israel rejeita ona Maromak
nia protesaun, no agora nia la iha defeza ida. Jerusalém ne'ebé terus!
Nia fahe-malu husi funu iha laran, ninia oan sira-nia raan, ne'ebé
mate husi malu nia liman, halo ninia dalan sira sai mean, bainhira
tropa estranjeiru sira sobu ninia forte sira no oho ninia funu-na'in
sira!

Profesia hotu ne'ebé Kristu f6 kona-ba Jerusalém nia destruisaun
kumpre tomak, to'o detalle ki'ik. Judeu sira sente ho loloos Ninia
liafuan avizu nian: “Ho sukat ne'ebé imi uza atu sukat, ema sei sukat
fali ba imi” Mateus 7:2.

Sinal no buat hakfodak sira mosu, ne'ebé f6 sai uluk ona dezastre
no destruisaun. Iha kalan klaran, naroman ida ne'ebé la natural
nabilan iha templu no altar nia leten. Iha kalohan sira bainhira loro-
matan tama, ema haree hanesan pintura kareta funu nian no funu-
na'in sira ne'ebé halibur an ba funu. Saserdote sira ne'ebé serbi iha
santudriu iha kalan ta'uk tanba lian misteriozu sira; rai nakdoko, no
ema rona lian barak hakilar: “Mai ita sai husi fatin ne'e” Odamatan
boot iha parte leste, ne'ebé todan tebes to'o mane na'in ruanulu mos
susar atu taka, no ne'ebé ema hametin ho besi boot sira ne'ebé tama
klean iha fatuk forte iha rai, loke rasik iha kalan klaran, la iha ema ida
ne'ebé ema haree loke.—Milman, The History of the Jews, livru 13.

Durante tinan hitu, mane ida la'o nafatin sa'e-tun iha Jerusalém
nia dalan sira, hodi f6 sai terus sira ne'ebé atu mai ba sidade. Loron

no kalan nia kanta hanesan kanta mate nian ne'ebé bulak: “Lian ida
husi leste! lian ida husi oeste! lian ida husi anin haat! lian ida hasoru
Jerusalém no hasoru templu! lian ida hasoru noivu no noiva sira! lian
ida hasoru povu tomak!"—Ibid. Ema estranu ne'e ema tau iha prizaun
no baku ho chicote, maibé nia la keixa ida. Ba hamoe no hahalok aat
hotu, nia hatan de'it: “Ai, ai ba Jerusalém!” “Ai, ai ba ema sira ne'ebé
hela iha ne'eba!” Ninia hakilar avizu nian la para to'o ema oho nia iha
serku ne'ebé nia 6 sai uluk ona.

Kristaun ida mos la mate iha Jerusalém nia destruisaun. Kristu f6
ona avizu ba Ninia dixipulu sira, no sira hotu ne'ebé fiar Ninia liafuan
hein hela sinal ne'ebé Nia promete. Jesus dehan: “Bainhira imi haree
ejérsitu sira haleu Jerusalém, entaun hatene katak ninia estragu besik
ona. Entaun sira ne'ebé iha Judeia halai ba foho sira; no sira ne'ebé
iha sidade nia klaran sai husi ne'eba” Lucas 21:20, 21. Depois ema
Roma sira, ho Céstio nu'udar xefe, serka ona sidade, sira husik serku
derepente, bainhira buat hotu hanesan di'ak ba atake kedas. Ema sira
ne'ebé hetan serku la iha esperansa atu hasoru tan, no besik atu
entrega an, bainhira jeneral Roma nian hasai ninia tropa sira la ho
razaun ida ne'ebé ema bele haree. Maibé Maromak nia laran-luak
mak hatudu dalan ba eventu sira, ba Ninia povu rasik nia di'ak. Sinal
ne'ebé Nia promete mosu ona ba kristaun sira ne'ebé hein, no agora
iha oportunidade ba sira hotu ne'ebé hakarak, atu halo tuir Salvador
nia avizu. Maromak ukun eventu sira nune'e, to'o Judeu ka ema Roma
la bele hapara kristaun sira-nia halai. Bainhira Céstio fila hikas, Judeu
sira sai husi Jerusalém no duni ninia tropa ne'ebé fila hikas hela; no
bainhira tropa rua ne'e okupadu hotu ho funu, kristaun sira hetan
oportunidade atu sai husi sidade. Tha tempu ne'eb4, rai ne'e mos la
iha inimigu ne'ebé bele koko hapara sira. Iha serku nia tempu, Judeu
sira halibur an iha Jerusalém atu selebra Festa Tenda sira-nian, no
nune'e kristaun sira iha rai tomak bele halai la ho ema ida ne'ebé

24



hapara sira. La hein, sira halai ba fatin seguru ida—sidade Pela, iha rai
Pereia, iha mota Jordaun nia sorin seluk.

Judeu sira-nia tropa, ne'ebé duni Céstio no ninia tropa, atake sira
husi kotuk ho forsa boot, to'o besik halakon sira hotu. Ho susar boot
mak ema Roma sira bele fila hikas. Judeu sira halai la lakon ema
barak, no fila ho manan ba Jerusalém ho sasaan ne'ebé sira hadau.
Maibé manan ne'ebé hanesan di'ak ne'e lori de'it buat aat ba sira.
Manan ne'e halo sira iha espiritu fuan toos atu hasoru ema Roma sira,
no espiritu ne'e lalais lori terus ne'ebé ema la bele koalia ba sidade
ne'ebé sei hetan destruisaun.

Dezastre sira ne'ebé monu ba Jerusalém aat tebes, bainhira Tito
hahu fali serku. Tropa haleu sidade iha Paskoa nia tempu, bainhira
Judeu millaun ba millaun halibur an iha ninia didin laran. Sira-nia
hahan ne'ebé sira rai, ne'ebé, se sira kuida ho di'ak, bele to'o ba ema
hotu iha sidade durante tinan barak, grupu sira ne'ebé funu malu
harahun tiha ona tanba laran-moras no vingansa, no agora ema hetan
hamlaha nia aat hotu. Trigu sukat ida ema faan ho talentu ida (osan
barak tebes). Hamlaha nia moras makaas tebes, to'o mane sira tata
sira-nia sintu no sandalia nia kulit, no sira-nia eskudu nia kulit. Ema
barak sai subar iha kalan atu foti ai-tahan fuik ne'ebé moris iha sidade
nia didin li'ur, maske ema barak hetan kaer no mate ho tortura kruel;
no dala barak sira ne'ebé fila ho seguru, ema na'ok tiha buat ne'ebé
sira foti ho perigu boot. Sira ne'ebé iha kbiit halo tortura aat liu hotu,
atu obriga ema kiak sira hato'o hahan ikus ne'ebé uitoan ne'ebé karik
sira subar. No dala barak, ema sira ne'ebé halo krueldade sira-ne'e
mak ema ne'ebé han bosu, no hakarak de'it atu rai hahan ba futuru.

Ema rihun ba rihun mate tanba hamlaha no moras. Domin natural
hanesan lakon ona. Laen sira na'ok sira-nia feen nia hahan, no feen
sira na'ok sira-nia laen nia hahan. Ema haree labarik sira hadau hahan
husi sira-nia inan-aman katuas nia ibun. Profeta nia pergunta, “Feto

ida bele haluha ninia bebé ne'ebé sei susu ka?” hetan resposta iha
sidade ne'ebé sei hetan destruisaun nia didin laran: “Feto laran-
kmaan sira-nia liman te'in sira-nia oan rasik: sira sai sira-nia hahan
iha ha'u-nia povu nia oan-feto nia estragu.” Isaias 49:15; Lamentasaun
4:10. Dala ida tan kumpre profesia avizu ne'ebé Maromak f6 sékulu
sanulu-resin-haat antes: “Feto ne'ebé mamar no kmanek iha imi-nia
leet, ne'ebé la koko atu tau ninia ain-tanan iha rai tanba nia mamar
no kmanek liu, nia sei haree ho matan aat ba nia laen ne'ebé nia
hakuak, no ba ninia oan-mane, no ba ninia oan-feto, . . . no ba ninia
oan sira ne'ebé nia sei hahoris: tanba nia sei han sira iha subar, tanba
falta buat hotu iha serka no susar nia laran, ne'ebé 6-nia inimigu sei
halo susar ba 6 iha 6-nia odamatan sira” Deuteronémiu 28:56, 57.

Roma nia lider sira koko halo Judeu sira ta'uk, atu nune'e sira
entrega an. Prizioneiru sira ne'ebé hasoru bainhira ema kaer sira,
ema baku ho chicote, tortura no krusifika iha sidade nia didin nia oin.
Loron-loron ema atus ba atus mate ho dalan ne'e, no servisu aat ne'e
kontinua to'o, iha Vale Jozafa no iha Kalvariu, ema hamri'ik kruz barak
tebes, to'o besik la iha fatin atu la'o iha sira-nia leet. Nune'e, ho dalan
aat tebes, kumpre f6-sala aat ne'ebé ema hato'o iha Pilatos nia
kadunan julgamentu nia oin: “Ninia raan monu ba ami, no ba ami-nia
oan sira” Mateus 27:25.

Tito hakarak tebes atu hapara eventu aat ne'e, no nune'e salva
Jerusalém husi ninia destinu tomak. Nia nakonu ho ta'uk bainhira nia
haree ema mate sira-nia isin ne'ebé tuda hamutuk iha vale sira.
Hanesan ema ida ne'ebé hakfodak to'o la koalia, nia haree husi Foho
Oliveira nia tutun ba templu ne'ebé furak tebes, no haruka katak ema
labele kona maski ninia fatuk ida. Antes nia koko kaer fatin forte ne'e,
nia husu ho fuan tomak ba Judeu sira-nia lider sira atu labele obriga
nia atu halo fatin santu ne'e foer ho raan. Se sira sai no funu iha fatin
seluk, ema Roma ida sei la estraga templu nia santidade. Josefo rasik,

ho liafuan ne'ebé furak tebes, husu ba sira atu entrega an, atu salva
sira-nia an, sira-nia sidade, no sira-nia fatin adorasaun. Maibé sira
hatan ninia liafuan ho f6-sala moruk. Sira tuda rama ba nia, sira-nia
mediadér ema ikus, bainhira nia hamri‘ik husu ba sira. Judeu sira
rejeita ona Maromak nia Oan nia husu, no agora konsellu no husu
halo de'it sira metin liu tan atu hasoru to'o rohan. Tito nia esforsu atu
salva templu la iha rezultadu; Ida ne'ebé boot liu nia hatete ona katak
fatuk ida sei la hela iha fatuk seluk nia leten.

Judeu sira-nia lider sira-nia fuan toos matan delek, no krime
nojentu sira ne'ebé ema halo iha sidade ne'ebé hetan serku nia laran,
halo ema Roma sira ta'uk no hirus, no ikus mai Tito deside atu kaer
templu ho atake. Maibé nia deside katak, se bele, sei salva templu
husi destruisaun. Maibé ema la halo tuir ninia ukun-fuan. Depois nia
fila ba ninia tenda iha kalan, Judeu sira sai husi templu no atake
soldadu sira iha li'ur. Tha funu ne'e, soldadu ida tuda ai-ahi ida liu husi
kuak ida iha varanda, no kedas kuartu sira ho ai-sedru haleu uma
santu sunu hela. Tito halai ba fatin ne'e, hamutuk ho ninia jeneral no
lejionariu sira, no haruka soldadu sira hamate ahi. Ema la rona ninia
liafuan. Ho sira-nia hirus, soldadu sira tuda ai-ahi ne'ebé sunu hela ba
kuartu sira iha templu nia sorin, no depois ho sira-nia surik sira oho
ema barak tebes ne'ebé subar iha ne'eba. Raan suli tun iha templu nia
eskada hanesan bee. Judeu rihun ba rihun mate. Liu fali funu nia lian,
ema rona lian sira hakilar: “Ikabod!”—gléria sai ona.

“Tito haree katak nia la bele hapara soldadu sira-nia hirus; nia
tama ho ninia ofisial sira, no haree uma santu nia laran. Ninia kapas
halo sira hakfodak; no tanba ahi seidauk tama to'o fatin santu, nia
halo esforsu ikus atu salva nia, no halai sai, no dala ida tan haruka
soldadu sira hapara ahi atu labele habelar. Senturiaun Liberalis koko
obriga sira halo tuir ho ninia rotan autoridade nian; maibé maski
respeitu ba imperador mos lakon tanba hirus makaas hasoru Judeu
sira, tanba funu nia emosaun makaas, no tanba sira hakarak tebes atu

na'ok. Soldadu sira haree buat hotu haleu sira nabilan ho osan-mean,
ne'ebé nabilan tebes iha ahi nia naroman bulak; sira hanoin katak iha
santuariu laran iha rikusoin barak tebes ne'ebé ema la bele sura.
Soldadu ida, ne'ebé ema la haree, tama ai-ahi ida ne'ebé lakan hela
iha odamatan nia dobradisa nia leet: uma tomak ahi han iha momentu
ida. Ahi-suar no ahi ne'ebé halo matan delek obriga ofisial sira atu fila
hikas, no uma furak ne'e hela ba ninia destinu.

“Ne'e eventu ida ne'ebé aat tebes ba ema Roma—entaun oinsa ba
Judeu? Foho tomak nia tutun, ne'ebé haree ba sidade, sunu hanesan
vulkaun ida. Uma sira monu ida-idak, ho lian boot tebes, no lakon iha
ahi nia kuak klean. Kakuluk ai-sedru sira hanesan ahi nia lambo;
tutun mean-murak sira nabilan hanesan rama naroman mean;
odamatan nia torre sira hasa'e ahi no ahi-suar nia ri'i aas sira. Foho
sira iha sorin sira hetan naroman; no ema haree grupu ema metan
sira ne'ebé haree hela, ho laran-susar aat tebes, destruisaun nia la'o:
sidade leten nia didin no fatin aas sira nakonu ho oin sira, balu mutin
tanba laran-susar la iha esperansa, balu fali ho oin hirus ba vingansa
ne'ebé la iha rezultadu. Soldadu Roma sira-nia hakilar bainhira sira
halai ba-mai, no revoltozu sira-nia hakilar bainhira sira mate iha ahi
laran, kahur ho ahi nia lian boot no ai ne'ebé monu nia lian hanesan
rai-tarutu. Foho sira-nia lian hatan, ka lori fila fali ema sira iha fatin
aas nia hakilar; iha didin hotu nia naruk, rona hakilar no tanis halerik;
mane sira ne'ebé besik mate tanba hamlaha halibur sira-nia forsa ikus
atu hakilar ho terus no laran-susar.

“Oho-malu iha laran aat liu tan duké eventu ne'ebé ema haree husi
li'ur. Mane no feto, katuas no joven, revoltozu no saserdote sira, sira
ne'ebé funu no sira ne'ebé husu laran-luak, hetan oho hotu la ho
distinsaun. Ema mate sira-nia numeru liu fali sira ne'ebé oho.
Lejionariu sira tenke sa'e liu ema mate nia isin ne'ebé tuda hamutuk
atu kontinua servisu halakon nian”—Milman, The History of the Jews,
livru 16.

Depois templu nia destruisaun, sidade tomak lalais monu ba ema
Roma sira-nia liman. Judeu sira-nia lider sira husik sira-nia torre
forte sira ne'ebé ema la bele manan, no Tito hetan torre sira-ne'e
mamuk. Nia haree sira ho hakfodak, no dehan katak Maromak mak
entrega sira ba ninia liman; tanba la iha makina ida, maski forte,
ne'ebé bele manan didin aas no boot hanesan ne'e. Sidade no templu,
ema sobu hotu to'o ninia fundasaun, no rai ne'ebé uma santu hamri'ik
uluk, ema “fila rai hanesan toos ida.” Jeremias 26:18. Tha serku no oho-
malu ne'ebé tuir mai, ema liu millaun ida mate; sira ne'ebé moris hela,
ema lori hanesan dadur, faan hanesan atan, dada ba Roma atu halo
manan-na'in nia festa sai furak, tuda ba animal fuik sira iha anfiteatru
sira, ka namkari hanesan ema ne'ebé la iha uma iha mundu tomak.

Judeu sira halo sira-nia korrente rasik; sira halo nakonu ba sira-nia
an vingansa nia kopu. Iha destruisaun tomak ne'ebé monu ba sira
hanesan nasaun, no iha terus hotu ne'ebé tuir sira bainhira sira
namkari, sira ko'a de'it buat ne'ebé sira-nia liman rasik kuda. Profeta
dehan: “O Israel, 6 halakon 6-nia an rasik™ “tanba 6 monu tanba 6-nia
sala” Oseias 13:9; 14:1. Dala barak ema hatudu sira-nia terus hanesan
kastigu ne'ebé mai ba sira husi Maromak nia desizaun direta. Ho
dalan ne'e mak lohi-na'in boot koko subar ninia servisu rasik. Tanba
sira rejeita ho fuan toos Maromak nia domin no laran-luak, Judeu sira
halo Maromak hasai Ninia protesaun husi sira, no Satanas hetan
lisensa atu ukun sira tuir ninia hakarak. Krueldade aat tebes sira
ne'ebé ema halo iha Jerusalém nia destruisaun hatudu Satanas nia
kbiit vingansa nian hasoru sira ne'ebé entrega an ba ninia ukun.

Ita la bele hatene oinsa ita tenke agradese ba Kristu tanba dame
no protesaun ne'ebé ita hetan. Maromak nia kbiit ne'ebé hanehan
mak hapara ema-raan atu monu tomak ba Satanas nia ukun okos.
Ema ne'ebé la halo tuir no la agradese iha razaun boot atu agradese
ba Maromak nia laran-luak no pasiénsia, tanba Nia hanehan ema aat

nia kbiit krtel no aat. Maibé bainhira ema liu Maromak nia pasiénsia
nia rohan, Nia hasai Ninia hanehan ne'e. Maromak la hamri'ik hasoru
ema sala-na'in hanesan algos ida ne'ebé kumpre kastigu ba hakat liu
lei; maibé Nia husik sira ne'ebé rejeita Ninia laran-luak ba sira-nia an
rasik, atu ko'a buat ne'ebé sira kuda. Naroman ida-idak ne'ebé ema
rejeita, avizu ida-idak ne'ebé ema hakribi ka la rona, hakarak aat ida-
idak ne'ebé ema halo tuir, hakat liu Maromak nia lei ida-idak, mak fini
ida ne'ebé kuda ona no sei f6 ninia rezultadu la falla. Maromak nia
Espiritu, bainhira ema hasoru Nia nafatin, ikus mai Nia sai husi ema
sala-na'in, no hafoin la iha tan kbiit atu hanehan klamar nia hakarak
aat sira, no la iha protesaun husi Satanas nia laran-aat no o6diu.
Jerusalém nia destruisaun mak avizu aat no todan ida ba sira hotu
ne'ebé halimar ho Maromak nia grasa nia oferta no hasoru Maromak
nia laran-luak nia husu. Nunka Maromak f6 testemuria ida ne'ebé
klaru liu kona-ba Ninia 6diu ba sala no kona-ba kastigu loloos ne'ebé
sei monu ba ema sala-na'in.

Salvador nia profesia kona-ba julgamentu ba Jerusalém sei kumpre
dala seluk tan, no destruisaun aat ne'e mak de'it mahon ki'ik ida husi
kumprimentu ne'e. Tha sidade ne'ebé Maromak hili nia destinu, ita
bele haree mundu ida nia destinu ne'ebé rejeita ona Maromak nia
laran-luak no sama Ninia lei. Ema nia terus nia istoria ne'ebé rai
haree ona durante ninia sékulu naruk krime nian nakukun tebes.
Fuan sente moras, no hanoin sai kole bainhira haree. Rezultadu husi
rejeita Lalehan nia autoridade aat tebes. Maibé iha buat ne'ebé
Maromak hatudu kona-ba futuru, iha eventu ida ne'ebé nakukun liu
tan. Pasadu nia istéria—hamosu-malu, funu no revolusaun sira ne'ebé
la'o tuir maluy, “funu-na'in nia funu . . . ho barullu konfuzaun, no ropa
sira ne'ebé bokon ho raan” (Isaias 9:5)—sa mak buat sira-ne'e,
kompara ho loron ne'e nia ta'uk sira, bainhira Maromak nia Espiritu
ne'ebé hanehan sei sai tomak husi ema aat sira, no la hanehan tan

ema nia hakarak no Satanas nia hirus! Tha tempu ne'eba mundu sei
haree, hanesan nunka uluk, Satanas nia ukun nia rezultadu.

Maibé iha loron ne'eba, hanesan iha Jerusalém nia destruisaun nia
tempu, Maromak nia povu sei hetan libertasaun, ema hotu ne'ebé nia
naran hakerek iha lista moris nian. Isaias 4:3. Kristu dehan ona katak
Nia sei mai dala rua atu halibur Ninia ema fiél sira ba Ninia an:
“Entaun rai nia suku hotu sei tanis, no sira sei haree Ema nia Oan mai
iha lalehan nia kalohan sira ho kbiit no gloria boot. No Nia sei haruka
Ninia anju sira ho trombeta nia lian boot, no sira sei halibur Ninia
ema hili sira husi anin haat, husi lalehan nia rohan ida to'o rohan
seluk” Mateus 24:30, 31. Tha tempu ne'eba, sira ne'ebé la halo tuir
evanjelhu sei mohu ho Ninia ibun nia iis, no sei lakon ho Ninia mai nia
nabilan. 2 Tesal6nika 2:8. Hanesan Israel uluk, ema aat sira halakon
sira-nia an rasik; sira monu tanba sira-nia sala. Ho moris iha sala, sira
halo sira-nia an la iha armonia ho Maromak, no sira-nia natureza sai
aat tebes ho buat aat, to'o Ninia gloria nia hatudu an sai ba sira
hanesan ahi ida ne'ebé han.

Ema tenke kuidadu atu labele haluha lisaun ne'ebé Kristu hato'o ba
sira iha Ninia liafuan. Hanesan Nia f6 avizu ba Ninia dixipulu sira
kona-ba Jerusalém nia destruisaun, no f6 ba sira sinal ida husi
destruisaun ne'ebé besik ona, atu sira bele halai salva an; nune'e mos
Nia f6 avizu ona ba mundu kona-ba destruisaun ikus nia loron, no f6
ona sinal sira katak loron ne'e besik ona, atu sira hotu ne'ebé hakarak
bele halai husi hirus ne'ebé atu mai. Jesus dehan: “Sinal sira sei iha
loro-matan, no iha fulan, no iha fitun sira; no iha rai, nasaun sira-nia
susar”. Lucas 21:25; Mateus 24:29; Marcos 13:24-26; Apokalipse 6:12-17.
Sira ne'ebé haree sinal sira-ne'e katak Nia atu mai tenke “hatene
katak ne'e besik ona, to'o iha odamatan.” Mateus 24:33. Ninia liafuan
konsellu mak ne'e: “Tan ne'e, matan moris ba” Marcos 13:35. Sira

ne'ebé rona avizu ne'e sei la hela iha nakukun, atu loron ne'e kaer sira

derepente. Maibé ba sira ne'ebé lakohi matan moris, “Na'i nia loron
mai hanesan na'ok-teen ida iha kalan” 1 Tesalonika 5:2-5.

Mundu agora la prontu liu atu fiar mensajen ba tempu ne'e,
hanesan Judeu sira la prontu atu simu Salvador nia avizu kona-ba
Jerusalém. Bainhira de'it mak loron ne'e mai, Maromak nia loron sei
mai derepente ba ema sira ne'ebé la hamta'uk Maromak. Bainhira
moris la'o nafatin hanesan baibain; bainhira ema okupadu ho halimar,
ho negosiu, ho sosa-faan, ho buka osan; bainhira lider relijiaun sira
hahi mundu nia progresu no kofiesimentu, no povu toba hela iha
seguransa falsu—hafoin, hanesan naok-teen tama subar iha kalan
klaran ba uma ne'ebé la iha guarda, nune'e moés destruisaun
derepente sei mai ba sira ne'ebé la kuidadu no la hamta'uk Maromak,
no “no sira sei la halai sees.” Versikulu 3.

